
መግቢያ

በአሁኑ ወቅት ስፖርት ከቀደምት ጊዝያት በበለጠ በብዙ ህዝብ ዘንድ ተቀባይነትን እና እውቅናን አትርፏል። የስፖርት ውድድር አይነቶችም በቁጥር እየጨመሩ እና በየትኛውም የእድሜ ክልል ላይ ያለን ሰው ሁሉ ትኩረት እየሳበ ነው። አንዳንዶቹ ትልቅ አለማቀፋዊ የስፖርት ሁነቶች (mega sport events) ናቸው። ከነዚህ አይነት ውድድሮች ለምሳሌ የኦሎምፒክ ፣ የአለም እግርኳስ ጨዋታ ፣ የጋራ ሃብት ጨዋታዎች ይገኙበታል። ሆኖም በአሁኑ ወቅት የበለጠ ተዋቂ ዝነኛ እየሆነ ነው። ሆኖም የነዚህን አይነት ውድድሮች ለማዘጋጀት እና ለማስተናገድ ብዙ ሃገሮች ወይም ከተሞች ፍላጎታቸው የላቀ ነው። ለዚህ ምክኒያቱ ትልቅ የስፖርት ሁነቶች ለአጭር ጊዜም ይሁን ለረጅም ጊዜ ለማህበራዊ እና ለኢኮኖሚያዊ እድገት ጥቅም ስለሚያስገኙ እንዲሁም የገፅታ ግንባታ ላይ ጉልህ ሚናን ስለሚጫወቱ ነው።

ይሁን እንጅ እንዲህ ያሉ ትላልቅ የስፖርት ሁነቶችን ማዘጋጀት እጅግ በጣም ፈታኝ ሲሆን ለመሰረተ ልማት ግንባታ እና ለደህንነት ስራዎች ከፍተኛ ወጭ የሚጠይቅ ነው። ነገርግን ለአዘጋጁ ከተማ ወይም ሐገር ትልቅ ማህበራዊ ፣ ኢኮኖሚያዊ ፣ ፖለቲካዊ ፣ ባህላዊ እና ተፈጥሯዊ ልማት አወንታዊ ተፅእኖ አለው። ከነዚህም ጠቀሜታዎቹ ውስጥ የምጣኔ ሃብት እድገት ፣ የመሳረተ ልማት ግንባታ ፣ ጤናማና ታታሪ ትውልድን ማፍራት ፣ የመዋዕለ ንዋይ ፍሰት መጨመር ፣ የስራ እድልን መፍጠር እና የከተሞች መስፋፋት ናቸው።

በዚህ ወቅት ቱሪዝም በአለም አንዱና ትልቁ በፍጥነት በማደግ ላይ ያለ የምጣኔ ሃብት ሴክተር ሲሆን አጠቃላይ የአለምን 10% GDP እና 1/10 የአለምን ሰራተኛ የመቅጠር እምቅ ሃይል አለው። ለዚህ የስታቲስቲክስ አስተዋፅኦ ካደረጉት መካከል ደግሞ አንዱ የስፖርት ቱሪዝም ነው። ምክኒያቱም ስፖርት የአለማችን ትልቁ ማህበራዊ ክስተት ነውና። ሆኖም በስፖርት እና በቱሪዝም መካከል ያለው ግኑኝነት ተመጋጋቢ በመሆኑ ፈጣን እምርታዊ ለውጥን አሳይቷል። የነዚህ ሁለት ኢንዱስትሪዎች ጥምረትም ዛሬ ላይ የስፖርት ቱሪዝምን ፈጥሯል።

የስፖርት ቱሪዝም ባለፉት አስርት አመታት እጅግ በፍጥነት በማደግ ላይ የሚገኝ የቱሪዝም ኢንዱስትሪ ዘርፍ ነው። በዚህም ምክኒያት ብዙ መንግስታት እንዲህ ያለውን ሁነት የማዘጋጀት ፍላጎታቸው ከፍተኛ ነው። ይህ የስፖርት ቱሪዝም እድገት በፊት ከነበረው ባህላዊ ጨዋታዎች ተለውጦ ልምድን እና ክህሎትን መሰረት ያደረገ የመዝናኛ ማዕከል ሆኗል።

የስፖርት ቱሪዝም በአለም ዙርያ ለብዙ ሰዎች ትልቅ የማህበራዊ እና የምጣኔ ሐብት የገቢ ምንጭ ሲሆን ተቀባይነቱም ልክ እንደ ኦሎምፒክ ጨዋታ ፣ የአለም እግር ኳስ ጨዋታ ሁሉ የአለማችን ግዙፍ ሁነት መሆን ችሏል። ፍላጎቱ የስፖርት ደጋፊዎች ብቻ ሳይሆን በስፖርት እና በምጣኔ ሃብት መካከል ያለው ቁርኝት ተመጋጋቢ በመሆኑ የመንግስት አካላትንም ትኩረት ስቧል። ስፖርት የአለማችን ትልቁ ማህበራዊ ክስተት በመሆኑ እና ቱሪዝም የአለማችን አንዱና ትልቁ ኢንዱስትሪ በመሆኑ የነዚህ ሁለት ኢንዱስትሪዎች ጥምረት ትልቅ የምጣኔ ሃብት ፍሬ እንዲያፈራ አስችሏል። በዚህም ምክኒያት በአለም አቀፍ ደረጃ ማለት ይቻላል መንግስታት ትኩረታቸውን የስፖርት ቱሪዝም ላይ አድርገዋል።

የስፖርት ቱሪዝም የሐገር ውስጥ እና የውጭ ሐገር ተሳታፊዎችንም ሆነ ተመልካቾችን የመሳብ አቅም አለው። በዚህም ምክኒያት ለምጣኔ ሃብት እና ለከተማ እድገት ትልቅ አፅተዋፅኦ አለው። ለምሳሌ ገቢን ይጨምራል ፣ የዋጋ ግሽበትን ያረግባል ፣ ትኩረት ያላገኙ ከተሞች ትኩረት እንዲደረግባቸው ያስችላል።

ለስፖርት ቱሪዝም ተቀባይነት እና ዝነኛነት ብዙ ነገሮች አስተዋፅኦ አድርገዋል። ከነዚህም መካከል፦
1. የምጣኔ ሃብት ሃይል

2. የቴክኖሎጅ ፈጠራዎች

3. የባህልና እሴት ለውጦች
ስፖርት ማህበራዊ ለውጥን ለመምጣት አይነተኛ መሳሪያ ነው። ስፖርት የአካል እንቅስቃሴ እና የጤና ፣ የማህበረሰብ ፣ የምጣኔ ሃብት እድገት መሠረት ነው። እንዲሁም ስፖርት ለሰላም እና ለእድገት እንደ መሳሪያነት ያገለግላል። ይህ ማለት ስፖርት የግልም ሆነ ማህበራዊ ግባችን ላይ ለመድረስ አስፈላጊ ነው።

የሸህ ሙሐመድ ሁሴን አል-አሙዲ የወልድያ ስታድየም ሁለገብ ስታዲየም ሲሆን በውስጡ ከእግር ኳስ መጫወቻነት ባለፈ የመዋኛ ገንዳ ፣ የመሮጫ ትራክ ፣ የቅርጫት ኳስ ኮርት ፣ የፊልድ ቴኒስ እና ሌላም የአትሌቲክስ ፋሲሊቲዎችን አሟልቶ የያዘ ነው። ይህ ስታዲየም 25000 ሰዎችን የማስተናገድ አቅም አለው።
የስታዲየሙ ግንባታ በአምስት ዓመት ውስጥ ለማጠናቀቅ ታስቦ ግንባታው የተጀመረው በ2003 ዓ.ም ነበር። ግንባታው ከተጠናቀቀ ብኋላ ኢትዮጲያ አህጉራዊ ጨዋታዎችን ታዘጋጃለች የሚል አዲስ ብሩህ ተስፋ እነድንሰንቅ አስችሎናል።

ማህበራዊ ፋይዳ
የስፖርት ቱሪዝም በአዘጋጁ ከተማ ማህበረሰብ ላይም ሆነ በእንግዶቻችን ላይ ከኢኮኖሚያዊ ፋይዳው በዘለለ የራሱ የሆነ ማህበራዊ ተፅእኖዎች ያሉት ሲሆን የማህበረሰባችነን አካላዊ እና አዕምሯዊ ጤና እንዲጎለብት ያስችለናል። የህክምና ወጫችን እንዲቀንስ ይረዳናል። ከዚህ ባሻገር የስፓርት ቱሪዝም የህዝብ ለህዝብ ትስስራችን እንዲጠነክር ፣ ወንጀል እንዲቀንስ ፣ ፀረ ማህበራዊ ባህርያት እንዲወገዱ ያስችላል።

የሸህ ሙሐመድ ሁሴን አል-አሙዲ ሁለገብ ስታዲየም ለወልዲያና አካባቢዋ ህብረተሰብ ትልቅ የመዝናኛ ማዕከል ሲሆን የማህበረሰቡን ኩራት እና የነቃ ተሳትፎ ያጎለብታል። ምክኒያቱም ስፖርት አወንታዊ ለውጥ ወይም እድገት እንዲያመጡ የሚያስችል እና በህብረተሰቡ መካከል መቀራረብ እንዲኖር የሚያስችል የማህበረሰባችን የለውጥ ነፀብራቅ ነው። ሆኖም ሁሉም የማህበረሰብ ክፍል መሰሉ ጋር ይህን ማህበራዊ ትስስር በአካላዊ እንቅስቃሴም ይሁን በደጋፊነት መንፈስ ማጎልበት ይችላል። ከዚህ ጋር ተያይዞም የማህበረሰባችን የነቃ ተሳትፎ ፣ የማህበረሰቡ ጤና እና ምርታማነት ይሻሻላል ፣ የህክምና ወጫቸው ይቀንሳል ፣ በድስፕሊን የታነፀ ትውልድ መፍጠር ያስችላል።

ስታዲየማችን ከስፖርት እንቅስቃሴው እና ከደጋፊነት ስሜት ጋር ተያይዞ የአካባቢውን ማህበረሰብ የሚያስተሳስር እና አንድነትን የመፍጠር ሚና ይኖረዋል። ከዚህ በተቃራኒው ደግሞ በማህበረሰባችን የሚስተዋሉ የወንጀል ድርጊቶች እና ፀረ ማህበራዊ ድርጊትና ባህሪን ማስወገድ የሚያስችል ሲሆን ሰው በሰላም ተቻችሎ የመኖርን እና በጋራ ሰርቶ የማደግን አቅጣጫ ያገኛል። እንዲሁም ስፖርት የሃገራችን ህዝቦች የአንድነት መገለጫ እንዲሆን ያስችለናል። 

ይህ ማለት የተለያዩ ብሄር ብሄረስምሰቦች እና ህዝቦች ፣ ሃይማኖቶች ተቻችለው በሰላም አብረው የሚኖሩበት መድረክ ይሆናል ማለት ነው። ቡድናችን በሚያደርጋቸው ጨዋታዎች ሁሉ ማህበረሰባችን ያለምንም የዘር እና የሃይማኖት ልዩነት በአንድነት ቆሞ ስለ ቡድኑ ፣ ስለከተማው ብሎም ስለሃገሩ በአንድነት ቆሞ ለለውጥ ፣ ለእድገት እና ለብልፅግና ይዘምራል። ይህ አይነቱ ማህበራዊ ትስስር ወይም አንድነት ደግሞ ጠንክረን ለጋራ ግባችን እንድንሰራ ያግዘናል። ለዚህ ውጤት ትልቁ ግብአት ስታዲየም መገንባቱ ብቻ ሳይሆን ብቁ አትሌቶችን ፣ ዋናተኞችን እና የስፖርት ክለቦችን ማፍራት መቻል ነው።

በከተማችን እና በሌሎች ከተሞች ወይም በፕርሜርሊጉ በሚደረጉ ጨዋታዎች ምክኒያት የህዝብ ለህዝብ ግኑኝነታችን እንዲጠነክር ያደርጋል። ህብረተሰባችን ከጠርዘኝነት ፣ ከብሄርተኝነት ፣ ከጎጠኝነት አመለካከት እርቆ አንዱ አንዱን በቀና እይታ የሚያይበት መነፀር ይሆናል። በደጋፊዎች መካከል በሚኖረው ግንኙነት ብቻ ሳይሆን ከተማችን የዚህ ግዙፍ ስታዲየም ባለቤት በመሆኗ ገፅታዋን በመላ ሃገሪቱ በማስተዋወቅ ባለሃብቶችን ፣ ጠንካራ እና ብቁ ሰራተኛን በመሳብ ፣ አምራቹን የገጠር ማህበረሰብ ምርቱን የሚሸጥበትን ሰፊ የገበያ እድል በመፍጠር ከከተማ እስከ ገጠር ፣ ከባለሃብት እስከ ጠንካራ እና ታታሪ ሰራተኛ ፣ ከስፖርተኛ እስከ ደጋፊ ፣ ከተመልካች እስከ ጋዜጠኛ ያለውን ሰፊውን ማህበረሰብ በማስተሳሰር የህዝብ ለህዝብ ግኑኝነታችነን የምናጠነክርበት መሳሪያ ነው።

የሸህ ሙሐመድ ሁሴን አል-ሙዲ ሁለገብ ስታዲየም ለከተማችን ይዞት ከሚመጣው ሌላው መልካም አጋጣሚ አንዱ ለከተማችን መስፋፋት እና እድገት ጉልህ ሚና የሚጫወት መሆኑ ነው። ለዚህም የከተማችነን ገፅታ በመገንባት ፣ አገልግሎት ሰጭ ተቋሞቻችነን ጥራትና ደረጃዎቻችነን የጠበቁ በማድረግ ፣ የቱሪስት መዳረሻዎቻችነን በማልማትና በማስተዋወቅ ፣ የስፖርት ክለባችነን ትልቅ ደረጃ ላይ እንዲደርስ እና ተተኪዎችን ለማፍራት ጠንክረን በመስራት ፣ በየተቋሞቻችን ከኪራይ ሰብሳቢነትን የሚፀየፍ ቁርጠኛ አመራር እንዲኖረን በማድረግ ፣ ህብረተሰባችነም የራሱን ድርሻ እንዲወስድ በማድረግ ፣ ከአምራቹ የገጠር ክፍል የሚመጡ ምርቶችም ይሁን የኢንዱስትሪ ምርቶችን ፍላጎትና አቅርቦት ተመጣጣኝ በማድረግ የከተማችነን እድገትና መስፋፋት የሚሳለጥበት ድልድይ ይሆናል።

ስታዲየማችን ይዞት ከሚመጣው ማህበራዊ እድሎች ውስጥ ኢትዮጲያ ከምስራቅ አፍሪካ ጋር በሚኖራት የእግር ኳስ ወይም የተለያየ የስፖርት ግጥሚያዎች ማህበራዊ እና ባህላዊ ገፅታዋን ለማስተዋወቅ ይረዳል። መቻቻል እና አብሮ በሰላም የመኖር እሴት እንድናጎለብት ይረዳል ፣ የከተማችነን አገልግሎት ሰጭ ተቋማት እንዲለሙ ጥራትና ተወዳዳሪነት እንዲኖራቸው ያስችላል።

አንኳር ነጥቦች

1. የአካባቢውን ማህበረሰብ የሚያስተሳስር እና አንድነትን የመፍጠር ሚና ይኖረዋል።

2. በከተማችን እና በሌሎች ከተሞች መካከል የህዝብ ለህዝብ ግኑኝነታችን እንዲጠነክር ምክኒያት ነው።

3. ለከተማችን መስፋፍት እና እድገት ጉልህ ሚና ይጫወታል

4. ኢትዮጲያ ከምስራቅ አፍሪካ ጋር በሚኖራት የእግር ኳስ ጨዋታ ወይም ሌላ ስፖርታዊ ግጥሚያዎች ማህበራዊ እና ባህላዊ ገፅታዋን ለማስተዋወቅ ይረዳል።

5. የመቻቻል እሴታችን እንዲጎለብት ያደርጋል

6. የከተማችን አገ/ሰጭ ተቋማት ጥራት እና ተወዳዳሪነት እንዲኖራቸው ምቹ ሁኔታን ይፈጥራል።
ስታዲየሙ የከተማችነን ገፅታ መገንባት የሚያስችለን ሲሆን ይህ የገፅታ ግንባታ ደግሞ ያለቀለት የምጣኔ ሃብት ጥቅሞችን ያስገኘናል። የተለያዩ የስፖርት ውድድር ያዘጋጁ ሃገራትን ብንመለከት የማስተናገድ ፍቃድ ካገኙበት እለት ጀምሮ ቀጣይነት ያለው እውቅናን ኢንዲያተርፉ አለማቀፋዊ ተቀባይነትን እንዲያገኙ አስችሏቸዋል። ስለዚህ ከስታዲየማችን ጋር በተያያዘ የከተማችነን ገፅታ መገንባታችን የምጣኔ ሃብት ጥቅሞችን ያስገኘናል። ለምሳሌ ቱሪስቶችን መሳብ እና ለቢዝነስ ኢንቨስትመንት ምቹ ሁኔታን መፍጠር ያስችለናል።
ምጣኔሃብታዊ ፋይዳ
የሸህ ሙሐመድ ሁሴን አል-አሙዲን ስታዲየም ትልቅ አገራዊ እና አህጉራዊ የስፖርት ውድድሮችን ማስተናገድ የሚችል መሆኑ ተጨባጭ የምጣኔ ሃብት ጥቅሞችን ፣ የመሰረተ ልማት እድገትን የሚያፋጥን እና የከተማችነን ብሎም የሐገራችነን ገፅታ ለመገንባት የሚያስችለን የምጣኔ ሃብታችን የእድገት እርከን ነው። በመሆኑም ይህ አይነቱ ግዙፍ ኢንዱስትሪ የምጣኔ ሃብታችን ምንጭ ከግብራና መር ኢኮኖሚ ይልቅ ብዝሃነትን መሰረት ያደረገ ኢኮኖሚ እንዲኖረን ያስችላል። በዚህም ምክኒያት ከተማችን እድገቷ እንደ ሃረግ የምትመዘዝበት ጊዜ እሩቅ አይሆንም።

ከዚህ ጋር በተያያዘ ይህ በእጃችን ላይ ያለውን ሰፊና ጥልቅ እድል በጥበብ እንጠቀምበት ዘንድ የከተማ አስተዳደራችን እንዲሁም የስፖርት ማዘውተሪያ ቦታዎችን የሚያስተዳድሩ አካላት እራሳቸውን ከኪራይ ሰብሳብሳቢነት በማራቅ በቁርጠኝነት ሌሎችን በመታገል እና እራስን በእውቀት እና በብቁ አመራርነት በማስታጠቅ የከተማችነን የለውጥ ሽግግር ላይ እያንዳንዳችን የራሳችነን አሻራ አኑረን በማለፍ ታሪክ የሚወቅሰው ሳይሆን ትውልድ ሁሌም የሚዘክረው ሰው ሆነን ማለፍ ይኖርብናል።

ምንም እንኳ እንዳደጉት ሃገራት የስፖርት ቱሪዝም በምጣኔ ሃብታችን ላይ ትልቅ ተፅእኖ መፍጠር አይችልም ብለን ብናስብ አሁን ያለውን የምጣኔ ሃብት እንቅስቃሴዎቻችነን ሁሉ የሚያሳድግ እና የሚደግፍ ፣ አዳዲስ እና ተጨማሪ የኢንቨስትመን እድሎችን የሚፈጥርልን መሆኑን ልናውቅ ግድ ይለናል። 
ስታዲየማሙ ለከተማችን ይዟቸው ከሚመጡ ኢኮኖሚያዊ እድሎች ውስጥ የሚከተሉት ይገኙበታል፦

	ስታዲየማችን ይዟቸው የሚመጡ ኢኮኖሚያዊ ጥቅሞች

	ኢንቨስትመንት
	· በሐገር ውስጥ ዜጎችም ይሁን በውጭ ሐገር ዜጎች ለከተማችን አዳዲስ የኢንቨስትመንት እድሎች ባለቤት ያደርጋታል።
· መንግስታዊና መንግስታዊ ያልሆኑ ድርጅቶች በከተማዋ እድገት ላይ የራሳቸውን ሚና እንዲጫወቱ በር ከፋች ነው።
· ለመሰረተ ልማት መስፋፋት ጥሩ አጋጣሚ ይፈጥራል።

	ቢዝነስ 
	· በከተማችን ያሉትን ቀላል እና መካከለኛ ኢንዱስትሪዎች እንዲስፋፉ ትልቅ መሰረት ነው።

· ማህበራዊና ኢኮኖምያዊ ሃብታችን እንዲያድግ የሚያስችለን ሲሆን አዳዲድ የቢዝነስ ሴክተሮች እንዲከፈቱ ምክኒያት ነው።

· ከግብረ ሰናይ ድርጅቶች ጋር ስምምነቶችን በመፈራረም አዳዲስ እድሎችን ያጎናፅፈናል።

· የከተማችን አገልግሎት ሰጭ ተቋማት እንዲለሙ ፣ ብቁና ተወዳዳሪ ሆነው የሚቀርቡበት የለውጥ መሰረት ነው።

	የገቢ ምንጭ
	· ለከተማችን ህብረተሰብ እና ለከተማ አስተዳደራችን የገቢ ምንጭ ነው።

· ሰፊ የስራ እድል የሚፈጠርበት ነው።

· የከተማችን የስፖርት ቱሪስ ፍሰት እና ገቢ እንዲጨምር ምክኒያት ይሆናል።

· አምራቹ የገጠር ማህበረሰብ ምርቱን የሚሸጥበት የተሳለጠ ሰፊ የገበያ እድል ይፈጥራል።


ፖለቲካዊ ፋይዳ
በቀደምት ታሪክ ስፖርት እና ፖለቲክስ ትስስራቸው የጠበቀ እንደነበር እንረዳለን። ለምሳሌ የግሪክ ሲቲ ስቴቶች በስፖርት የዜጎቻቸውን አካላዊ ብቃት ለማጎልበት እና ለጦርነት ለማዘጋጀት እንዲሁም ያላቸውን ሃያልነት በሌሎች ስቲ ስቴቶች ላይ ለማሳየት ይጠቀሙበት እንደነበር አይተናል። በእርግጥ ይህ አይነቱ ተግባር አሁንም በየሃገራቱ እየተሰራበት ይገኛል። ከቅርብ ጊዜ ወዲህ ደግሞ ሃገራችን ያሏትን የጦር ሰራዊት እና የፖሊስ ሃይሎች አካላዊ ብቃታቸውን እምዲገነቡ ስልጠናና ትምህርት እየሰጠች ሲሆን ጠንካራ እና እውቀትን መስረት ያደረገ ሃይል ለመፍጠር እየተታገለች ትገኛለች።

ስፖርት የአንድን ሃገር ወይም ከተማ ሰላም እና ፀጥታ ለማስከበር ጉልህ ሚና ይጫወታል። ምክኒያቱም ስፖርት የፖለቲካ ውጥረትን የሚያረግብ ልዩነትን አቻችሎ ማለፍ የሚያስችል ፣ ለጋራ እድገት የጋራ ጥረትን የሚጠይቅ እንዲሁም በከተማችን ብሎም በሐገራችን ባሉ ሴክተሮች ሁሉ እምርታዊ ለውጥ ማምጣት የሚያስችል ምትአታዊ ሴክተር  ነው።
እንዲሁም ስፖርት በፖለቲካ ፓርቲዎች መካከል ያለውን ልዩነት በውይይት በማጥበብ ለጋራ እድገት ለጋራ ልማት የሚያነሳሳ ነው። ከዚህ ባሻገር ደግሞ ስፖርት የፖለቲካ እና የእድገት አጀንዳዎቻችነን ለመሸጥ የሚያስችል ሲሆን ስራዎችን ከህዝብ ጋር በዘመቻ ለመስራት መንገድ ይጠርጋል።

ስታዲየሙ ለከተማችን ይዟቸው ከሚመጡ መልካም ፖለቲካዊ ፋይዳዎች መካከል የሚከተሉት ይገኙበታል፦

· የከተማችነን የመልካም አስተዳደር ውጤት አጉልቶ ያሳያል

· ህዝቡን በአንድ የፖለቲካ ጥላ ስር እንዲጠለል ማድረግ ያስችላል
ባህላዊ ፋይዳ
· የሰሜን ወሎ ዞን ማህበረሰብ የአኗኗር ዘይቤ ፣ ባህል ፣ ቋንቋ እና የማህበረሰቡን እሴቶች ለማስተዋወቅ ጉልህ ሚና ይጫወታል።

· የከተማችነን ህብረተሰብ ከገጠሩ ማህበረሰብ ጋር በማስተሳሰር የእደ ጥበብ ስራዎቻችን እንዲለሙና ከፍተኛ የገቢ ምንጮች እንዲሆኑ ማድረግ ይቻላል።

· በስታዲየሙ አጋጣሚ ቀና የባህል አመለካከትን እና ተቻችሎ የመኖር እሴትን ማዳበር ይቻላል።

· እየጠፉ ያሉ ባህሎቻችን እና እሴቶቻችን እንዳዲስ ነፍስ እንዲዘሩ እና በወጉ እንዲጠበቁ ለማድረግ ምቹ ሁኔታን ፈጥሯል።
አካባቢያዊ ፋይዳ
እንደሚታወቀው ሰው ሰራሽም ሆነ የተፈጥሮ ሃብትን የተላበሰ አካባቢ ለቱሪዝም እድገት አስፈላጊ ነው። ነገርግን ቱሪዝም እና አካባቢ ያላቸው ግኑኝነት ውስብስብ ነው። የሆኖሆኖ በአካባቢው ላይ አሉታዊ ተፅእኖ የሚያሳድሩ በርካታ ክስተቶችን አቅፎ ይዟል። አብዛሃኛዎቹ ስራዎችም ከአጠቃላይ የመሰረተ ልማት ግንባታ እና የቱሪዝም ፋሲሊቲዎች ማለትም መናፈሻ ፣ ሆቴሎች ፣ ሬስቶራንቶች ፣ ሎጅዎች ወዘተ ጋር የተያያዘ ነው። ከዚህ በተቃራኒ የስፖርት ቱሪዝም ለአካባቢያችን የተፈጥሮ ሃብት መልማት ጠቃሚ ተፅእኖዎች አሉት። ለምሳሌ፦ የተቀናጀ ስራ በመስራት ለአካባቢው የተፈጥሮ ሃብት ልማት እና ጥበቃ የአንበሳውን ድርሻ ይወጣል። እንዲሁም ስለ አካባቢያችን የተፈጥሮ ሃብት ግንዛቤ ለመፍጠር እንደ መሳሪያነት ያገለግለናል።

· የስፖርት ማዘውተሪያውን የህዝብ እና ለህዝብ በማድረግ የአካባቢውን የተፈጥሮ ሃብት በወጉ እንዲጠበቁ እና እንዲለሙ ማድረግ ያስችላል።

· ህዝብን ባሳተፈ መልኩ የተራቆቱ ቦታዎች እንዲለሙና እንዲጠበቁ የማድረግ ስራ ለመስራት አመች ነው።
ስታዲየሙ ለከተማችን ይዟቸው የሚመጡ ፈተናዎች

· ከአካባቢው ባህል ይልቅ በሰርጎገብ ምዕራባውያን ባህል መጠመቅ

· ግጭት እና ረብሻ

· የሴተኛ አዳሪዎች መብዛት

· አላስፈላጊ እፆችን የሚያዘዋውሩ ሰዎች መበራከት

· ቀና የግብረገብ እሴቶቻችን መለወጥ

· የትራፊክ መጨናነቅ

· የስፖርት ውድድሮችን ለማዘጋጀት እና ለደህንነት ስራዎች ከፍተኛ ወጭ የሚጠይቅ መሆኑ

· የኑሮ ውድነት 

የሸህ ሙሐመድ ሁሴን አል-አሙዲ ስታዲየም

             የዟቸው የሚመጡ  

     መልካም እድሎች እና ፈተናዎች

አዘጋጅ;  አህመድ የሱፍ


Email;ahmedyesuf29@gmail.com


Tell;033331037





የመሰረተ ልማት እድገት





ኢኮኖሚያዊ ጥቅም





ማህበረሰቡ መጠናከር





የባህል ልውውጥ





እውቀት እና መዝናኛ





የገፅታ ግንባታ





አወንታዊ ተፅእኖ





የወልድያ ሁለገብ ስታዲየም





አሉታዊ ተፅእኖ





የምጣኔ ሃብት ወጭ





የትራፊክ ችግር





የደህንነት ስጋቶች





የተፈጥሮ ሃብቶች መመናመን





ማህበራዊ ግጭት








